
 

Ilinniarnermut 

ileqqorissaarnermullu 

malittarisassat 

2023 
 

GUX Qaqortoq 
Vestervej B 1266 

Postboks 516 

3920 Qaqortoq 

Tlf. +299 64 23 99 



Side 2 af 9  

Imarisai 

1. Siulequt ........................................................................................................................................... 3 

2. Malittarisassat ................................................................................................................................ 4 

3. Ilinniarnermi malittarisassat ........................................................................................................ 5 

4. Takkutinnginneq (najuunneq) ...................................................................................................... 6 

5. Ilinniarnermi malittarisassanik unioqqutitsinermi ingerlatseriaatsit kinguneqartitsinerillu 7 

5.1. Atuanngitsoornermi malittarisassat ...................................................................................... 7 

6. Klassip tullianut nuunneq ............................................................................................................. 8 

7. Naammagittaalliortariaaseq ......................................................................................................... 9 



Side 3 af 9  

1. Siulequt 

 

Ilinniarnertuunngorniarfinni ilinniarnermut ileqqorissaarnermullu malittarisassat pillugit 

Namminersorlutik Oqartussat nalunaarutaat nr. 10, 23. juuli 2012-imersumi1 ilaatigut allaqqavoq, 

ilinniarfiup ilinniarnertuunngorniarfinni ilinniarnerup siunertarisaa qulakkiissagaa aammalu 

ilinniartunut, ilinniarfimmi sulisunut pitsaasumik avatangiiseqarnissaannut tapeeqataassasoq. 

Ukiup atuarfiusup 2022-2023 aallartinnerani Campus Kujallermi GUX ilinniarnermut 

ileqqorissaarnermullu pilersaarut ilinniartitsisut siunnersuisooqatigiivinut saqqummiunneqarpoq, 

ilinniartitsisut isumaasa ilanngunnissaat siunertaralugit. Taamatuttaaq GUX Qaqortumi ilinniartut 

siunnersuisooqatigiivinit missingiut eqqartorneqarnikuuvoq. Allakkami matumani GUX Qaqortumi 

ilinniarnermut ileqqorissaarnermullu siusinnerusukkut atuuttut ineriartorteqqillugit atorneqarput. 

Aqutsisuugallartup, allaffissornikkut inspektorip rektoriugallartullu GUX Qaqortumi TR-funktioni 

peqatigalugu ilinniarnermut ileqqorissaarnerlu eqqartorpaat tulluussarlugulu. 

Ilinniarnermut ileqqorissaarnermullu malittarisassat massakkut makkuninnga ilaneqassapput: 

- Nalinginnaasumik ileqqorissaarneq peqatigiinnerlu 

- Ilinniartut ilinniartitsinermi peqataanissaannut pisussaassuseq 

- Ilinniartunut ilinniarnermut ileqqorissaarnermullu malitassanut malinninngitsunut 

kinguneqartitsinerup aallartinnera. 

 
Malittarisassat 2023 atuupput, CAK-llu nittartagaani qallunaatut kalaallisullu nutserneri 

nassaarineqarsinnaapput. Ilinniarnermut ileqqorissaarnermullu malittarisassat aamma 

Naalakkersuisunut ilisimatitsissutitut nassiunneqarput. 

 
Inussiarnersumik inuulluaqqusillunga 

 
 

Jonbert Davidsen 

Rektoriugallartoq, GUX Qaqortoq 

Campus Kujalleq 

 

 

 

 

 
 

1 https://lovgivning.gl/lov?rid=%7B6236483A-A0F2-493A-9491-354F66B34E89%7D 

2. Malittarisassat 

 

GUX Qaqortumi ilinniarnermi ileqqorissaarnermilu malittarisassat 

ilinniarnertuunngorniartarneq pillugu Inatsisartut inatsisaat nr. 13, 22. novembari 2011- 

meerpoq.2 

Malittarisassat tunngavigaat GUX Qaqortup tamakkiisumik ilinniartut ataatsimut (§ 3, 

STK 2) -mut piareersassammagit: 

- Aalajangeeqataaneq 

- Akisussaaqataaneq 

- Kiffaanngissuseqarnermut inuinnaallu naalakkersueqataaneranni pisinnaatitaaffiit pisussaassutsillu 

GUX Qaqortumi ulluinnarni inuunermi anersaakkut kiffaanngissuseqarneq, naleqaqatigiinneq 

tamallu oqartussaanerat tunngaviussapput. Tunngaviit tamakku GUX Qaqortumi ilinniartut tamat 

oqartussaaneranni timitalerlugu peqataanissaannut tunngavissanik pisariaqartunik tunissavai. 

Ulluinnatsinni ilinniartut sulisullu eqqumaffigissavaat ataasiakkaat pissusaasa GUX Qaqortumi 

ataatsimoornermut annertuumik sunniuteqarmat. Taamaattumik ilinniartut sulisullu sulinermut 

tunngatillugu innimittarnermik eqqarsaqqissaarnermillu pisussaaffeqarput. Aammattaaq 

naatsorsuutigineqarpoq, ilinniartut sulisullu tamarmik suliffimmik pitsaasumik peqalernissamut 

imminnut innimiginermik pilersitsinissamut suleqatigiissasut. 

GUX Qaqortoq ilinniarfiussaaq qinngasaariffiunngitsoq. Naatsorsuutigineqanngitsumik 

qinngasaarneqarneq misigissagukku qinngasaarineq pinaveersaartinniarlugu aqutsisumut 

qaninnermut, imaluunniit ilinniarneq pillugu siunnersuisumut attaveqarnissannut 

kaammattorneqarputit. 

Ilinniartut meerallit, ilinniartitsinermut meeqqatik ilaginiarunikkit ilinniarfimmit akuersissummik 

peqqaassapput. Tunngaviuvoq meeqqat ilinniartitsinermi peqataassanngimmata, kisianni immikkut 

pisoqarnerani, meeqqat ilagisariaqarneranni ilinniarfik paasinnillaqqippoq. 

Meeqqat kisimiillutik ilinniarfimmeeqqusaanngillat. 

GUX Qaqortumi ilinniartitsinermi tigussaasumik sinaakkutarissaarpugut. Tamanna ilinniartunut 

sulisunullu allanut torersooqatigiinnissamik suliqatiginnippugut, inini ataatsimoorfinni ininilu 

ilinniarfiusuni atukkatsinnik torersaassilluta. Nererusukkaanni imaluunniit imerusukkaanni, 

tamanna inini ataatsimoorfiusuni pisinnaavoq, taamaalilluta init ilinniarfiusut ipiitsuutillugillu 

torersuutissavagut aamma ilinniartitsivik paarilluassavarput, inini ilinniartitsiviusuni 

 

 

2 http://lovgivning.gl/lov?rid=%7BB0E2A85D-0489-4A7C-B7B8-97EC5F393410%7D

http://lovgivning.gl/lov?rid=%7BB0E2A85D-0489-4A7C-B7B8-97EC5F393410%7D

imertoqarnerani/nerisoqarnerani akornuserneqaannariaammat.  

Ilinniartut sulisullu unikaallannermi pujortarniarunik, tamanna pissaaq GUX Qaqortup saniani 

studenterhusip eqqaani. Sumiiffinni allani pujortarneq soorlu ilinniarfiup isaariaasa saavani, 

imaluunniit GUX saniani iliveqarfiup tungaani, ilinniarfimmi ilinniartunut sulisunullu 

akornutaapput, taamaattumik sumiiffinni taakkunani pujortarnissaq pinaveersaartinneqassaaq. 

Allamik isumaqatigiittoqarsimanngippat ilinniartut ilinniartitsisut nerisarfiannut iseqqusaanngillat. 

Ilinniartut kioskiannut, ilinniartut innersuunneqassapput. 

GUX Qaqortoq ilinniarfiuvoq imigassartorfiunngitsoq. Aaqqissuussani immikkuullarissuni 

imigassallersinnaanermut qinnutigineqareersuni aammalu ilinniarfimmik isumaqatiginninnikkut 

taamaallaat imigassartortoqarsinnaavoq. 

Ilinniarfiup pigisaanut tamatta, ilinniartut sulisullu paarsilluarnissatsinnut akisussaaffeqarpugut. 

Ilinniarfiup, ilinniartut sulisulluunniit pigisaannik piaaraluni piaarinaniluunniit aseruinermi, 

aserukkanut taarsiisoqarnissaa piumasarineqarsinnaavoq. Aamma pisuni tamakkunani 

aqqissuussanut imaluunniit ilinniartitsinermi peqataatinneqanngitsoornermik kinguneqarsinnaavoq. 

Pisuni peqqarniitsuni erngertumik soraarsitsisoqarsinnaavoq. 

 
3. Ilinniarnermi malittarisassat 

 

- Ilinniartut ilinniartitsinermi takkullutik peqataanissaminnut pisussaaffeqarput 

- Ulluinnarni ilinniartitsineq nalinginnaasumik nal. 8:00-17:00 akornanni inissisimavoq. 

Pisariaqartitsisoqarnerani aamma arfininngornikkut ilinniartitsisoqarsinnaalluni. Tamanna allatut 

isumaqatigiissutaasimanngippat sapaatip akunneri marluk sioqqullugit nalunaarutigineqassaaq. 

- Lectiomi allaqqasut malillugit tunniussivissaq malillugu suliassanik ilinniartoq tunniussissalluni 

pisussaavoq 

- Ilinniartitsinerup nalaani computerimik mobilimilluunniit atuineq ilinniarnermut tunngasuussaaq. 

- Ukiumut ilinniakkanik misilitsinnermi, ukiakkut/upernaakkut misilitsinnernut assigisaanulluunniit 

peqataasussaatitaavoq 

- Assiliilluni allanneq – taassuma ataani Internetsikkut downloaderineq – najoqqutassanik 

ilanngussinani allanneq peqquserluttuliornertut isigineqassapput. Peqquserlunneq sakkortuumik 

kinguneqartinneqarsinnaavoq ilinniarfimmit anisitaanikkut 

4. Takkutinnginneq (najuunneq) 

 

- Takkutinngitsoornissamut pisussaasoqanngilaq, taamaattoq assersuutigalugu 

napparsimaveqarfiliarnerit rektorip akuerisinnaavai.  

- Ilinniartut elevrådit ataatsimiinnerannut assigisaanilluunniit suliaqarneranni 

atuanngitsoortutut nalunaarutigineqassanngillat.  

- Ilinniartut najuunnerat ilinniartitsinerup aallartinneri tamaasa Lectiokkut 

nalunaarutigineqartassaaq. Ilinniartoq 15 minutsit sinnerlugit inortuippat 50%-imik 

takkutinngitsoortutut nalunaarugitineqassaaq. 30-minutsit sinnerlugit inortuinermi ilinniartoq 

takkutinngitsutut nalunaarutigineqassaaq. 

- Suliassat amigarpata piffissarluunniit eqqorlugu tunniunneqanngippata ingerlaannaq Lectiokkut 

nalunaarutigineqassapput. Ilinniartitsisup suliamik tunniussivissaq Lectiokkut matoreeraa 

ilinniartoq tunniusserusussappat, ilinniartitsisoq pisussaavoq suliassap pineqartup 

ammaqqinnissaanut, ilinniartoq tunniussiniassammat 

oqaaseqarfigineqarluni/karakterilerneqarluni. 

- Ilinniartoq takkutinngitsoornermini takkutinngitsoornerullu peqqutigisaanik 

nalunaarutiginissaanut pisussaassuseqarpoq – tamanna Lectio-mi allattarfikkut allanneqassaaq, 

Ilinniartoq Lectiomut isissaaq takkutinngitsoornermilu peqqutaasoq allallugu. 

- Pilersaarutaasumik takkutinngitsoorneq piffissaalluartumi Lectiomi allannikkut 

nalunaarutigineqassaaq. 

- Pisortatigoortunik misilitsinnerni napparsimaneq pissutaalluni takkutinngitsoornermi nakorsamit 

uppernarsaat piumaneqassaaq. Nakorsamit uppernarsaat GUX Qaqortumit akilerneqassaaq 

piaarnerpaamillu tunniunneqassalluni imaluunniit ilinniarfimmik isumaqatigiissuteqarnikkut. 

- Ilinniartut ilinniartitsinermi takkullutik peqataasinnaanermik malinninngitsut nalilersuinerup 

kinguneranik ilinniarnerup ilaanut takkunnissamut pisussaajunnaartitaasinnaapput, ilinniartoq 

peqataasinnaanngilaq imaluunniit takkunnissamut tamakkiisumik pisussaajunnaartitaavoq 

(assersuutigalugu timersornermi) 

- Ilinniartoq napparsimaneq pissutigalugu takkutinngitsoorpat pineqartoq nammineerluni klassimi 

sulianut paasiniaanissamut pisussaavoq. Sivisuumik napparsimanermi GUX Qaqortoq 

napparsimasumut ilinniartitsinissamik neqeroorsinnaavoq. 

- Ilinniartup takkutinngitsoorneranut nalunaarsuineq ukiukkaarlugu pisarpoq, kisianni GUX 

Qaqortoq ukiup siuliani takkutinngitsoornernut immikkut eqqumaffiginnissaaq 

- Ilinniartoq Lectiomi takkutinngitsoornermi nalunaarsorneqarneranut malinnaasinnaavoq 

ilinniartitsisunut, ilinniarneq pillugu ilitsersuisunut, takkutinngitsoornermi inspektorimut 

rekoriugallartumulluunniit nalunaaruteqarsinnaalluni. 

 
5. Ilinniarnermi malittarisassanik unioqqutitsinermi ingerlatseriaatsit 

kinguneqartitsinerillu 

 
- Ilinniartup najuunnera (takkutinngitsoornera) klassimi ilinniartitsisoqatigiinnit, ilinniarneq pillugu 

ilitsersuisumit aqutsisunillu malinnaaffigineqarpoq. Ilinniartoq agginngitsooqattaarpat piaartumik 

iliuuseqarnissaq pingaartinneqarpoq. 

- Pisuni immikkut ittuni allagaqarnikkut mianersoqqusinertaqanngitsumik soraarsitsisoqarsinnaavoq 

 
 

5.1. Atuanngitsoornermi politikki 

GUX Qaqortumi atuanngitsoornermi malittarisassat kingunilimmik perorsaanermi eqqarsariaaseq 

inuup kiffaanngissuseqarnera, pissuserissuseq inuttullu nammineersinnaatinneq qitiutillugit 

tunngavigineqarput3. Ilinniartoq nammineq ilinniarfiup ileqquinut, isumaanut malittarisassaanullu 

nammineerluni toqqaasinnaassusilittut imaluunniit akerliusinnaasutut isigineqarpoq. Ilinniartup 

pineqartup ileqqunut, isumaanut malittarisassanullu akerliunerani iliuuserisaasa 

kinguneqartinneqarneri pillaanertut isigineqassanngillat. Perorsaanikkut suliassap pingaarnersaraa 

ilinniartoq ataqqinnittumik nalilittullu naapissallugu aamma ineriartortinnissaa attatiinnassallugu 

ilinniartup inuttut ilinniarfimmi ineriartornissaata tungaanut. 

 
Ilinniartoq nammineerluni inuttut akisussaavoq ilinniartitsinermut takkutissalluni, tiiminullu 

ilinniartitsiffiusunut takkunnissaminut ajornakusoortitsiguni ilinniarfimmi sulisunut 

attuumassutilinnut saaffiginnissalluni tapersersorneqassallunilu. Ilinniartut 10 % sinnerlugit 

takkutinngitsoortut, ikiorneqarnissamullu saaffiginninngitsunut, imatut pisoqassaaq: 

 
1. takkutinngitsoornermi oqaloqatiginninneq: Kajumissaarut4

 

 

 

 
3 Jens Bay: Konsekvenspædagogik – en pædagogik om eksistens og social handlingskompetence, Borgen 2005 
4 Pædagogisk tilrettevisning, jf. Selvstyrets bekendtgørelse nr. 10 af 23. juli 2012 om studie- og ordensregler for den 

gymnasiale uddannelse, § 8 

https://lovgivning.gl/lov?rid=%7B6236483A-A0F2-493A-9491-354F66B34E89%7D
https://lovgivning.gl/lov?rid=%7B6236483A-A0F2-493A-9491-354F66B34E89%7D

Kajumissaarutaasumik saaffiginninneq ilinniartup takkutinngitsoornermilu inspektorip akornanni 

ammasumik oqaloqatigiinneq, ilinniartup takkutinngitsoortarnerinut ataatsimoorluni pissutaasunik 

isumaginninneq. Ilinniartup tapersersornissaa qitiuvoq, taanna tiiminut aggernissaminut 

ilinniartitsinermilu peqataanissaminut periarfissagissaarnerussammat. Annertuallaamik 

takkutinngitsoortarnerni kingunerisinnaasai ilinniartumut saqqummiunneqassapput: Immikkut 

piumasaqaatitalik, imminut ilinniartinneq aamma soraarsinneqarneq. Oqaloqatigiinneq oqaatsitigut 

isumaqatigiinnikkut ilinniartup qanoq iliuutsini allanngortinnissaanik naammassineqassaaq. 

 
2. takkutinngitsoornermi oqaloqatiginninneq: Piumaffiginninneq5

 

Ilinniartup takkutinngitsoortarneri ingerlaannassappata, ilinniartoq sivikitsumik 

oqaloqatiginninnissamut piaartumik aggersarneqassaaq, siullermik oqaloqatigiinnermit 

piumaffiginninnertut tunngaveqartumik. Ilinniartup ineriartornermi allanngornissaanut 

piumaffigineqassaaq ataatsimullu iliuusissatut pilersaarummik suliaqartoqassaaq, taanna 

suliniutinik ilinniartup iliuutsimi tapersersorneqarnissaanik siunnersorneqarnissaanillu imaqassaaq. 

Ilinniartoq 18-it ataallugit ukioqarpat angajoqqaat/paarsisullu suleqatigalugit iliuusissatut 

pilersaarut suliarineqassaaq. Ilinniartoq 18-it ataallugit ukioqarpat takkutinngitsoornerup 

annertussusaanik ilinniarfiullu takkutinngitsoornermut qisuariaataa pillugit angajoqqaatut 

oqartussaasut paasitinneqassapput. Iliuusissatut pilersaarutip tusarniarnera sapaatip akunneranik 

sivisussuseqarpoq. 

 
3. takkutinngitsoornermi oqaloqatiginninneq: Påbud6

 

Ilinniartup takkutinngitsoorneri qaffasiinnassappata sivikitsumik ataatsimiinnissamut 

aggersarneqassaaq, iliuusissatut pilersaarut ingerlaannaq atuutilersumik malinngippagu 

pingaarnertut  kingunerisinnaasaanik paasitinneqassaaq. Ilinniartup iliuusissatut pilersaarut 

malinngippagu immikkut piumasaqaateqarneq, imminut ilinniartinneq imaluunniit soraarsitsineq 

kinguneri erngertumik aallartinneqassapput. 

 
6. Klassip tullianut nuunneq 

 

 

 
 

5 Sanktionering, jf. Selvstyrets bekendtgørelse nr. 10 af 23. juli 2012 om studie- og ordensregler for den gymnasiale 

uddannelse, § 9, punkt 1 
6 Sanktionering, jf. Selvstyrets bekendtgørelse nr. 10 af 23. juli 2012 om studie- og ordensregler for den gymnasiale 

uddannelse, § 9, punkt 3-7 

https://lovgivning.gl/lov?rid=%7B6236483A-A0F2-493A-9491-354F66B34E89%7D
https://lovgivning.gl/lov?rid=%7B6236483A-A0F2-493A-9491-354F66B34E89%7D
https://lovgivning.gl/lov?rid=%7B6236483A-A0F2-493A-9491-354F66B34E89%7D
https://lovgivning.gl/lov?rid=%7B6236483A-A0F2-493A-9491-354F66B34E89%7D

Angusinissamut piumasaqaatit pineqartup naammassisimappagit ilinniartup nuunnissaa 

piumasaqaataavoq. Imatut oqaatigalugu, ilinniartup minnerpaamik karakterimini 

agguaqatigiissillugu E (02) angusimappagu taakkua ataani killiffimmi (ukiumut karakterit) 

misilitsinnermilu karakterit ukiup ilinniarfiusup naammassinerani anguneqarsimasut 

naammassisimappagit. 

Rektorip ilinniartup klassimut allamut nuunnissaa itigartitsissutigisinnaavaa, nalilerneqarpat, 

ilinniartup ilinniartitsinerup ingerlanera naammattumik pissarsiffigisimanngikkaa aamma 

ingerlaavartumik nalilersuinermi ilinniartitsinermi naammattumik pissarsisimanngippat. 

Taamaattoq illuatungiusumik tusarniaaneq ilinniartumik ingerlanneqassaaq taanna sapaatip 

akunneranik ataatsimik killilerneqassaaq, atuarfiup aqutsisuisa inaarutaasumik aalajangiineq 

toqqarneqannginnerani. 

Ilinniartoq nuunnissaminut itigartinneqartoq, rektorip akuersineratigut klassimi 

uteqqiisinnaatitaavoq. 

Ilinniartoq nuunnissamut aappassaaneerluni itigartinneqartoq, ilinniarfimmik allamik 

ujarlernissaanik kajumissaarneqassaaq. 

 
7. Naammagittaalliortariaaseq 

 

Ilinniartut (aamma angajoqqaat/paarsisut, ilinniartoq 18-it ataallugit ukioqarpat) ilinniarnermut- 

aamma ileqqorissaarnissamut malittarisassanut imaluunniit nuunnissamut tunngatillugu rektorip 

aalajangiineranut naammagittaalliorsinnaapput. 

Naammagittaalliuut ilinniartumut (angajoqqaatullu oqartussaassuseqartut) paasitinneqarnerinit 

aalajangiinerup kingorna sapaatip akunnerisa marluk qaangiutinnginneranni Ilinniartitaanermut 

Naalakkersuisoqarfimmut tunniunneqassaaq, allakkatigullu rektorimut tunniunneqassalluni, 

taassuma naammagittaalliuut nammineq suliami oqaaseqaatini ilanngullugu ingerlateqqissavaa. 

Ingerlateqqiinnginnermi rektorip ilinniartoq (imaluunniit angajoqqaat) rektorip oqaaseqaataanut 

oqaaseqarnissaannut periarfississavai. 

Allakkatigut mianersoqqusineq siulleq naleqq. takkutinngitsoornermi oqaloqatigiinneq 

siulleq, kinguneqartitassatut isigineqassanngilaq – taamaattumillu 

naammagittaalliornissamut pissutaasinnaanani. 


